
Raja Jawa
SIJI maning pengkritike Jokowi

alias Mulyono ninggal dunya siji man-
ing, Pak Faisal Basri. Ekonom senior
kuwe sing angger ngritik kebijakan
presiden nganggo dhata komplit.
Kritikus siji kiye ditakdirna tilar dunya
dhisit sedurunge Jokowi rampung
mimpin Indonesia. Kritikus liyane
sing ninggal sedurunge Faisal Basri,
ya Rizal Ramli. Bahlil ngarani, Jokowi
Mulyono jere  persis Raja Jawa, sak-
ti, medeni.

"Inyong wong ngapak, ya kelebu
wong Jawa, pancen ya madan melu
wedi karo Jokowi merga kaya Raja
Jawa sakti. Ningen ngertine inyong,
Raja Jawa siki, ya Sri Sultan
Hamengku Buwono X Raja

Mgayojakarta Hadiningrat. Wonge
sopan, perek karo rakyat, ora
medeni. Inyong kepengin kaya
Rocky Gerung, jane tah. Saben dina
ngritiki Jokowi tekan siki esih ora we-
di, lan esih seger waras. Habaib
Riziek sing wis dikejar oknum kon
mati, tekan siki, ya esih waras seger.
Artine, angger Jokowi kuwe sakti,
Rocky Gerung lan Habaib Riziek ya
sakti mandraguna. Bambang Tri
wong ngapak asli Semarang lan Gus
Nur sing dipenjara merga mbeberna
karya tulis ilmiah, Jokowi Under
Cover, uga esih seger waras
bergas," kandhane Wirya Pantek
sinambi jalan sehat tes subuhan
bareng karo bojone, Mbekayu Yati

Gutheng lan Karto Ngethether, kaya
biasane.

"Jere Bahlil, Ketua Golkar, inyong

padha kon aja wani-wani maring
Raja Jawa. Mergane Raja Jawa
kuwe medeni bin nggegirisi. Kanthi

Raja Jawa kuwe, sikiye wong pinggi-
ran, utamane neng desa-desa Jawa
Tengah siki uripe padha melasi.
Ganu rata-rata madhang sedina ping
telu, siki akeh sing madhange sedina
mung ping pisan, sebab sering ora
olih pekoden lan dhuwit upah. Merga
kaya kuwe, inyong tetep wani kand-
ha menawa tugas Jokowi nyejahter-
akna rakyat Jateng gagal. Inyong
melu ngritik siki ora wedi, merga anu
nyata lan ana dhatane," kandhane.

Karto Ngethether melu nambahi
kandha, "Iya bener. Sikiye, neng ko-
ta-kota kecamatan se-Jateng bae
wis mesthi ana tukang ngemis. Ana
sing ngemise nganggo medeng ta-
ngan thok, ana sing ngemis nganggo

dalan nggawa lan ngonekna icik-icik
tamborin. Ketambahan siki bocah-
bocah punk sing uga sering njaluki
dhuwit maring wong-wong sangsaya
dina tambah jumlahe, ngumbuk
neng prapatan, pertelon ngisor lam-
pu bangjo kota-kota kecamatan.
Inyong tah kesuh karo wong-wong
kuwe, yakin!"

Ora dinyana, Wirya Pantek takon
ngegas, "Lha, Rika saben dina njaluk
kopi, udud, madhang, medang mar-
ing Yati bojoku si mergane apa? Ora
duwe pekasilan dhuwit, mbok?
Dhudha nganggur, mbok? Lha, Rika
koh wadeh lan kesuh karo tukang
ngemis? Rika dhewek tukang jaluk.
Jarkoni."                      (Kang Edhon)-f

